
МОУ Ярашъюская ООШ
Попова Галина Ивановна 

Конспект урока-исследования по развитию речи в 4 классе
«Самöвар – мича ичмонь»

Урок сикас:   Интеграция урок.

Урок могъяс:  1) Вынсьöдны визь пыр гижсьысь матын вежöртаса кадакывъяс йылысь тöдöмлун. 2) Озырмöдны челядьлысь кывворсö образнöй кывъясöн. 3) Паськöдны челядьлысь важ олöм йылысь тöдöмлун,  петкöдлыны важся кадö самöварлысь каланлунсö. 3) Вынсьöдны текст-серпас йылысь тöдöмлун. 4) Велöдны челядьöс  висьтавны ассьыныс мöвпъяссö мича сöстöм коми кывйöн. 5) Велöдны лöсьöдны кывбур да нöдкыв

Урок №1
1.  Подготовительный этап

Урокö пырöдчöм. Могъясöн тöдмöдöм. 
– Челядь, талунъя  урок  ми заводитам слайдъяс  видзöдöмсянь. Слайд вылын серпасъяс отсаласны пырöдчыны урок темаö да сувтöдны  могъяс.
 
Челядь видзöдöны слайдъяс: пож, гырнич, кöті, сигудöк, лабич, сюр, сынан, жыннян, азьлас, гогын, ва нöш, вирич, вöсньöдчан, би пестан, самöвар, кулöм, сийöс, зу, песласян пöв. 
–  Кутшöм тема öтувтö тайö серпасъяссö? (Ми видзöдiм важся эмбур да дозмукъяс.)
– Важöн йöз вöдитчывлöмаöсь тайö эмбурнас да дозмукнас. Öнi сöмын пöль-пöчлöн джадж вывсьыс либö  музейысь ми вермам аддзыны татшöмторъяссö. А кутшöм музейысь позьö аддзыны важ дозмук,  паськöм да эмбур? (Важ эмбур позьö аддзыны этнография  музейысь.) Сыктавкарын эм Этнография музей.
– А кыдзи ті думайтанныд миян öнія олöмын позьö-ö вöдитчыны öткымынторйöн? (кодкö шуö, мый позьö, а кодкö шуö, мый оз). 
– Медым вочавидзны тайö юалöм вылас ми тіянкöд ветлам школьнöй краеведческöй музейö. (Краеведческöй музейын челядь тöдмасисны уна пöлöс важ эмбурöн, паськöмöн, дозмукöн).

– Тöдмалöй, кутшöм дозмук йылысь тайö нöдкывъясыс?

*Кынöм тырыс ва, биа сьöлöма.
  Зарни сылöн паськöм, быд лун шонтö асьсö.
*Би сьöлöма, ва рушкуа, ыргöн платтьöа, ачыс сюра-пеля.

– Кыкнан нöдкывйын сёрниыс мунö самöвар йылысь. Кутшöм мог ми  сувтöдам талунъя урок вылын? (Тöдмасям самöвар  дозмукöн, кыдзи колö пузьöдны чай самöварöн, лöсьöдам серпаса висьт либö кывбур, либö нöдкыв, озырмöдам кыввор зумыд кывтэчасъясöн.)  
   
 Гипотеза: самöварöн позьö вöдитчыны и öнія олöмын.

2.  Этап проведения исследования.
– Мыйла жö тайö дозмукыслы сетöмаöсь татшöм ним? (Самовар –  сам варит). И збыльысь, челядь, тайö дозмукыс ачыс пузьöдö чайтö. 

– А кутшöм жö юкöнъясысь сійö артмöма?(Джадж вылысь öти самöвар лэдзöмöн челядь тöдмасьöны юкöнъясöн).

– Кыдзи жö колö пузьöдны чайсö? (Велöдысь петкöдлö да висьталö: Медводз кисьтöны самöварö ва ортсыса паськыд кытшас, сэсся вевттьöны васö  вевтöн, трубаас сюйöны öзтöм сартас либö сюмöд, сэсся шом. Сюмöд сотчигас öзйö шомыс да öдйö пузьöдö васö, сэсся сувтöдöны труба и виччысьöны, кор пузяс чай).
– А мыйла колö вевттьыны васö? (Медым оз ёгöсьы)
– Мый позьö пуктыны шом пыдди? (Сирöсь кольяс да ломзьöдны сюмöдторйöн).
– Мыйла самöварыс кок вылын? (Медым оз сотчы пызаныс).
– Мыйла уліас эмöсь розьяс? (Медым ветлöдлас сынöдыс да бурджыка ломтысяс).
– Мыйла вевт вылас колöны розьясыс?  (Медым тöдмавны, кор чайыс пузяс, кутас петны пар).
–  А мыйла  самöварыслы  колöны «сюрыс да пельыс»? ( Сюрыс – тайö кран. Крансö восьтöм бöрын киссьö ваыс. Пельяс – тайö  самöварсö кутан кык вуг. Татчö кутчысьöны, медым босьтны самöварсö.)
– А мыйöн бур самöварыд? (Мича, чайыс дыр оз кöдзав, дыр оз быр, видзö электричество, чайыс чöскыд кöра).
– Öнi мыйöн пузьöдам чайтö? ( Öнi чай  пузьöдам чайникöн.)
–Гортса удж: корсьны содтöд юöртöм самöвар йылысь.

– Талунъя урок вылö локтіс ыджыд гöсьт «Самöваровна» (Велöдысь вайöма урок вылö самöвар).
– Кытысь корсьысинныд тайö гöсьт йывсьыс? (Челядь юасьöмаöсь пöль-пöчлысь, босьтöмаöсь Интернетысь).
– Кутшöм жö выльторъяс ті тöдмалінныд? (Челядь тöдмалöмаöсь уна выльтор: медводдза самöвар лоöма Тула карын 18 нэмын, водзын самöваръяс вöлöмаöсь зэв донаöсь, том семья медводз вöлі ньöбö самöвар, медся ыджыд самöварыс Тула карын судтаыс 1м80см, тöрö 360 л ва, веситö 305кг, ёнджыкасö вöлöмаöсь ыргöн самöваръяс, но озыр йöзлöн вöлöмаöсь и эзысь самöваръяс, Тула карын вöчöны эзысь самöваръяс, водзын самöвар дон серти вöлöм тыдалö семьялöн судзсьöмыс да с.в.)

3 этап. Оформление исследовательской работы.

– Оз öд прöста шуны: «Самöвар – мича ичмонь». Позьö-ö тайö  шуöмсö босьтны миян гижöдлы юрним пыдди? (Тайö нимыс зэв стöч да мича. )

– Кыдзи гöгöрвоанныд «ичмонь» кывлысь вежöртассö? (Ичмонь – том нывбаба.)
– Лöсялö-ö татшöм орччöдöмыс?  ( Лöсялö ичмонькöд орччöдöмыс.  Самöварыс мича, югъялö, аслас  мичлуннас кыскö сiдз жö, кыдзи и мича нывбаба.)

– Эмöсь весиг нöдкывъяс, кöні эм тайö орччöдöмыс:
* Мича-мича ныв да синва кисьтö.
* Быд керкаын мича ичмонь.
– А ещö мыйкöд позьö орччöдны самöварсö? (Шондікöд, рöмпöштанкöд).

– Кутшöм изобразительнöй кадакывъяс отсöгöн позьö висьтавны самöвар йылысь? (Велöдысь петкöдлö карточкаяс вылö гижöм кывъяс):
1) зымвидзö-сулалö. Сiдзкö, самöварсö медся шыбитчана местаö сувтöдöмаöсь,  вылi джаджйö. 
2) дзирдалö-ёрö.  Кыдзи и шондi, самöвар вермö аслас югыдлуннас синтö ёрны, сэтшöм сылöн дзирдыс.
3) пöртмасьö-югъялö.   Самöварыд шондi водзын петкöдчö уна рöмöн.
 – Кыдзи тайö кадакывъяссö гижöма? (Тайö кывъяссö гиждöма визь пыр.)
– Мыйла тайö кывъяссö колö гижны визь пыр?  Уськöдöй тöд вылö гижан правилö. (Кадакывъяссö гижöма визь пыр, сы вöсна мый найö артмöмаöсь матын вежöртаса кык кадакывйысь.)
– Коми кывйын самöваркöд йитчöмаöсь и зумыд кывтэчасъяс:
· Самöвар моз пуны – кор дöзман
· Самöвар моз варгыны – варов морт йылысь
· Самöвар моз зымвидзны – чорыда сулавны öти места вылын
· Вöччыны самöвар моз – мичаа пасьтасьны
– Ӧні куим столбикö гижалам кывъяс, кодъяс отсаласны лöсьöдны ассьыныд гижöд.
Коді?                                      Мый вöчö?                                      Кутшöм?
Мый?
Ань                                     варгö-пузьöдö                               мича
Ныв                                      пöртмасьö-югъялö                           эзысь
Нывбаба                            юктöдö                                               ыргöн
Тьöтка                                дзоргö-видзöдö                         рöмпöштан кодь
Самöваровна                   киссьö-лэччö                                 сöстöм

– Самöвар йылысь сёрнитыштöм бöрын тiян  водзын сулалö сьöкыдджык мог: лöсьöдны  самöвар йылысь  гижöд.  Ас гижöдö тiянлы колö пыртны мичкывъяс, орччöдöмъяс,  визь пыр гижсьысь кадакывъяс. Татшöм кывъясыс тiян гижöдлы сетасны мичлун.

Ас кежысь гижöд  лöсьöдöм да гижöм.

4 этап Защита исследовательской работы

Урок кывкöртöдалöм,  уджъяс донъялöм.
– Кывзам куим  серпаса гижöд да донъялам найöс. 
    Урок вылын кывзöны куим велöдчысьлысь   гижöдъяс (серпаса висьт, кывбур, нöдкыв) да донъялöны татшöм кужöмлунъяс серти:
0. Тема да шöр мöвп восьтöм.
0. Образнöй кывъясöн кужöмöн  вöдитчöм: мичкыв, орччöдöм.
0. Визь пыр гижсьысь кадакывъяс пыртöм.
0. Ассьыд сьöлöмкылöм да видзöдлас петкöдлöм.
Гортса удж.
– Гортаныд альбом лист вылö серпасалöй самöвар. Тайö жö кабала вылас мичаа гижöй ассьыныд гижöдтö. (Мöд урокас челядь юксьöны, коді кутшöм самöвар серпасаліс да кыдзи оформитіс ассьыс гижöдсö). 
– А медым дзикöдз восьтыны миянлысь гипотезатö талун урокъяс бöрын ставнытö кора юны чай самöварысь. (Велöдысьлöн водзвыв сёрнитчöм серти öти велöдчысьлöн пöчыс гöститöдчö чöскыд чайöн, кодöс пузьöдöма самöварöн).
– Сідзкö важ дозмукöн позьö вöдитчыны и öні.
Отсасянторъяс: 
0. Э.И.Полякова «Чужан му»: 1-4 классъяслы содтöд лыддьöм вылö  небöг. – Сыктывкар, 2006.
0. Комиа-роча велöдчан кывкуд.– Сыктывкар, ООО «Анбур», 2007.
0. Слайдъяс «Важ эмбур».
0. Карточкаяс вылö гижöм кывъяс: дзирдавны-ёрны, зымвидзны-сулавны, пöртмасьны-югъявны, рöмпöштан кодь, рушкуа баруня кодь, мича ичмонь кодь.

